
M
anitsaka ny faha-efabolana amin’ity taona ity
isika ankehitriny. Miha-mafy ny fidangan’ny
vidim-piainana vokatry ny fiakaram-bidin’ireo

entana rehetra fanjifan’ny vahoaka andavanandro.
Tsy misy izay tsy misondrotra hatramin’ny madinika
indrindra, izay mazava loatra fa tsy fantatr’ireo tom-
ponandraiki-panjakana ambony rehetra, satria tsy iai-
nany izany. Izy ireo ny ankamaroany dia mamonjy
ireo tsenam-barotra lehibe rehefa hiantsena ary any
izy ireo no manangona ny entana samihafa ilainy
mandritry ny andro maro. Ny sarambabem-bahoaka,
ny hanina isan’andro aza tadiavina isan’andro, ary
izay hahavelona sisa no atao. Ireny vatomamy kely
ireny, dia efa ariary zato izao ny iray, ary manomboka
tsy miasa intsony ny 50 Ariary. Ho aiza ny hitondrana
ity vahoaka malagasy ity, ary hanao ahoana no hia-
faràny raha izao no mitohy? Hatraiza ihany koa no
hahatantesan’ny vahoaka izany? Tany amin’ny fire-
nen-kafa, ny mofo dipaina fotsiny no niaka-bidy, dia
efa nidina an-dalambe ny vahoaka tao aminy. Toy
izany koa ny vidina gaz. Mahatanty zava-mafy ity va-
hoaka malagasy ity hatreto, ary izay ve no ararao-
tin’ny mpitondra fanjakana? Nefa na izany aza,
amin’ny farany mety tsy ho zakan’ny vahoaka intsony
izao vidin-javatra midangana avokoa izao. 
Tsy misy afitsoka ny fitondrana manoloana ny faho-
riam-bahoaka amin’ny fidangan’ny vidim-piainana
mafy ankehitriny. Tsy mazava izay fepetra raisiny ha-
mahana ny olana, ary na misy vahaolana arosony

aza, toy ny langilangy zozoro ihany tsy mahavita
n’inona n’inona akory. Nohamarininy tokoa izao ny te-
niny amin’ny hoe, ahita ny mbola tsy fahita hatrizay
tao anatin’ireo fitondrana nifanesy ny vahoaka, ary
zava-baovao no entiny. Dia iaraha-mahita ny vidin-ja-
vatra midangana rehetra izao, izay tsy fahita hatrizay,
ny zava-nitranga teo anivon’ny rafi-pitondrana izay
nahamenatra sy nanala-baraka ny firenena ary nam-
pihemotra mihitsy azy aza, sns... 
Lasa fiainana mandeha ho azy eo amin’ny sramba-
bem-bahoaka sisa ny mivarobarotra fananana. Ny vi-
lanin’ ny atsy voatery amidiny, fa tsy misy intsony ny
vola ividianan-kanina, dia vidin’ny eroa izay mbola hi-
varotra indray rehefa avy eo hovidin’ny hafa. Dia mi-
famezivezy eo sisa ny fitaovana ilaina an-dakozia na
ao an-trano ahafahana mivelona. Tsy vao izao izany,
fa nanomboka tamin’ny nisian’ny krizy ara-pahasala-
mana no tena niha-nitombo. Noho ny tsy fananana
fahaiza-mitariky ny fitondrana Rajoelina, no rangory
fototry ny fahoriam-bahoaka ankehitriny. Nanampy
izany ny fanaovan’ny fitondrana kajikajy politika ha-
trany isaky ny manao zavatra na asa na hetsika tao
anatin’izay telo taona izay. Dia izao no vokany, ny va-
hoaka malagasy no mibaby izany rehetra izany. Mi-
dika ho zary nampahantraina ilay vahoaka, ary ny
mpitondra azy, izay nomeny fahefana ihany no kara-
zany mamono ilay vahoaka Malagasy tsy mandady
harona ankehitriny.  

Fidangan’ny vidim-piainana

Mety tsy ho zakan’ny vahoaka intsony

Ny Valosoa sy hadihady

www.gvalosoa.com

Ireo lohandohan’ny mpisorona ao amin’ny KMF/CNOE.

Vehivavy TIM Toamasina

nanatanteraka asa sôsialy 
ny sabotsy teo

Que le Sacré Cœur de Jésus
soit loué, adoré et glorifié à
travers le monde pour des
siècles et des siècles, Amen.

PRIERE AU SACRE CŒUR

Remerciements au Sacré Cœur pour faveurs obtenues.
Miangola A.

Dites cette prière 6 fois/ jour pendant 9 jours et vos
prières seront exaucées même si cela semble impossi-
ble. N’oubliez pas de remercier le Sacré Cœur avec pro-
messe de publication quand la faveur sera obtenue.

Nanao fanambarana ny fi-
kambanana Kmf/Cnoe:
Komity Mpanara-maso ny
Fifidianana, fa tokony ha-
lefa mialoha ny fifidianana
Kaominaly, izay vao mi-
roso amin’ny fifidianana fi-
loham-pirenena, satria
fifidianana akaikin’ny va-
hoaka ity fifidianana ity,
no sady manamora ny
“Exercice Citoyen”, mba
hahafahan’ny olom-pire-
nena mandray anjara amin’
ny fifidianana filoham-pi-
renena, izay tsy maintsy
ho avy. Nilaza Andriama-
toa Robert, filoha nasio-
nalin’ny Kmf/Cnoe, fa to-
kony hotanterahina ihany
koa ny fanavaozana amin’
ny ankapobeny sy tante-
raka ny lisi-pifidianana,
ka ny Governemanta irery
ihany no manan-jo hanao
an’izany, mba hisian’ny
lisi-pifidianana vaovao
miainga avy amin’ny fani-
sana natao tamin’ny olom-
pirenena. Nanohy fanaza-
vana ity filoha nasiona-
lin’ny Kmf/Cnoe ity, fa  tsy
andraikitrin’ny Ceni no
manatanteraka fanavao-
zana ny lisi-pifidianana 
fa anjara asan’ny Gover-
nemanta  irery ihany ary
efa nanolotra tolo-kevitra
tamin’ny mpanatanteraka
ny Ceni  mikasika an’ity

fanavaozana tanteraka 
ny lisi-pifidianana ity, ka
tokony  hirosoana amin’
izay. Nanamafy ny Kmf/
Cnoe, fa hifanesy ny fifi-
dianana manomboka
amin’ny taona ho avy, ao
anatin’izany ny fifidianana
Ben’ny tanàna, ny fifi-
dianana mpanolotsain’ny
tanàna, ny fifidianana filo-
ham-pirenena; ny fifidia-
nana Solombavamba-
hoaka ary tokony horai-
sin’ny fitondram-panja-
kana ny soso-kevitra
omen’ny Kmf/Cnoe, mba

hisian’ny fandraisan’anja-
ran’ny rehetra amin’ny fi-
fidianana, izay antoka

Ny hetsika sôsialy nataon’ny Vehivavy TIM Toamasina
ny sabotsy teo.

Misy teny mba nahafinaritra,
Nolazain`ilay iray izay voatendry.
Tena tsapa ary tena tsikaritra,
Fa dia tenin`ny olona hendry.

Misongadina ny ela nihetezana
Fa ananany ny traikefa.
Tsy tahaka ilay iray nihomehezana,
Kilasiana ho “voata” sy “zefa” !

Saingy ho afa-mivelatra ve
`Ty ilay olona iray notendrena,
Sa hogiazan`ireo “mafy be”
Amin`ny halatra sy ny hafetsena ?

Tena vitany ve ny hanafoana
Ny asa ratsin`ireo jiolahy ?
Amin`ny fomba tahaka ny ahoana ,
Moa hijoro izy ka dia ho sahy ?

Moa raha tena mba mihetsika ve
Sy mba miezaka ny hanatsara,
Dia ho raikitra  ny “tambabe”
Sy ny fingan-dry “tsivalahara” ?

Efa ireo manodidina mantsy
No efa miaina amin`ny fahalovana,
Ka inoana fa dia ho voafantsy
`Zay miseho mba hanao fanadiovana !

Asa izay fiovana ato ho ato
Amin`ny sehatry ny fitaterana.
Mahereza ka dia aza miato,
(Ireo “akama” aza ananam-pitserana!)

`Ndeha ny marina no ifikiro
Ry nandrasana ho “mpanao majika”,
Dia meteza hijoro ho jiro,
Miandry izany anie `ty nosintsika !

TSIMIMALO (30-03-22)

Ho an'ilay iray andrasanaHo an'ilay iray andrasana
ho mpanao mazikaho mpanao mazika

TONONKALO
Kmf /Cnoe

Tokony ho alohan’ny fifidianana filohampirenena 

ny kaominaly 

amin’ny fitoniana amin’ny
firenena.

Franck Razakambelo

Mihetsika ihany koa ny Vehivavy TIM any Toamasina
faritra Atsinanana amin’izao fotoana izao. Manoloana
ny fahasahiranana eto amin’ny firenena ankehitriny,
noho ny fidangan’ny vidim-piainana, sy ny olana samy
hafa eto amin’ny firenena, nanome fanampiana ireo
vehivavy TIM avy amin’ireo boriboritany misy any Toa-
masina ny Vehivavy TIM any amin’ny renivohitry ny fa-
ritra Atsinanana ny sabotsy teo, tao amin’ny
foiben-toeran’ny antoko ao Ambodisoanambo. Fotsim-
bary, no anisan’ny nomena ireo mpikatroka nandritra
izany. Nanambara ny mpitarika ny Vehivavy TIM Toa-
masina Voizy Blandine, fa santatra am-bava rano ihany
izao hetsika sôsialy nataon’izy ireo izao, fa mbola hi-
tohy amin’ny fotoana manaraka izany.  Nankasitraka
izy ireo rehetra nifanolo-tanana, ka nahatanterahana
izao hetsika izao.

Niaina

"Izay manangona amin'ny fararano no zanaka hendry; fa izay sondrian-tory amin'ny taom-pijinjana 

no zanaka mampahamenatra".

